
Аннотация: Мақолада Ўрта Осиё, Ўзбекистон, Фарғона водийси сувларида
тарқалган зулукларнинг ўрганилиш тарихи таҳлил қилинган.
Фарғона водийси
зулукларининг турлар таркиби адабиётлар асосида шакллантирилган.
Калит сўзлар: Фарғона водийси, Сирдарё, биотоп, зулуклар, паразитлар.
ПЕРВЫЕ ДАННЫЕ ПО ИЗУЧЕНИЮ БИОРАЗНООБРАЗИЯ ПИЯВОК
ФЕРГАНСКОЙ ДОЛИНЫ .
Иззатуллаев Зувайд1, Солижонов Хайрулла Хабибулла угли2
1Самаркандский государственный университет, профессор
2Андижанский Государственный Университет, докторант
Аннотация: В статье анализируется история изучения пиявок, распространенных
в водах Средней Азии, Узбекистана и Ферганской долины. Изучения видового состава пиявок
Ферганской долины основана на литературных источниках.
Ключевые слова: Ферганская долина, Сырдарья, биотоп, пиявки, паразиты.

Annotation: The article analyzes the history of studying leeches common in the waters of
Central Asia, Uzbekistan and the Ferghana valley. The study of the species composition of leeches in
the Ferghana valley is based on literary sources.
Keywords: Fergana Valley, Syrdarya, biotope, leeches, parasites.
Маълумки, экосистема барқарорлигини таъминлашда биохилма-хиллик
компонентларидан оқилона фойдаланиш бугунги кунда нафақат маҳаллий
доирадаги, балки бутун дунё миқёсидаги глобал муаммо ҳисобланади. Инсоният ўз
эҳтиёжларини қондириш мақсадида ишлаб чиқаришни кўпайтирмоқда, табиий
ерларни
аргоэкосистемаларга
ўзгартирмоқда,
урбанизация
жараёнини
жадаллаштирмоқда. Натижада атроф-табиий муҳитнинг ифлосланиши ва
табиатдаги организмларнинг генофондини камайишига сабаб бўлмоқда.
Бу ҳолат нафақат бутун Ўзбекистонни, балки Фарғона водийсини ҳам четлаб
ўтмаяпти. Ушбу ўзгаришлар, Фарғона водийси тоза сув гидробионтлари –
зулукларнинг ҳам тур таркибини қисқаришига олиб келмоқда. Айрим паразит тур
популяция ареалларининг кенгайишига таъсир этмоқда. Ҳозирги кунда бу борадаги
жараёнлар юзасидан фундаментал тадқиқотларни олиб бориш ва натажаларни
амалиётга жорий қилиш муҳим аҳамият касб этади.
Зулуклар энг қадимий организмлар ҳисобланиб, асосан паразит ва йиртқич
ҳолда озиқланади. Улар умуртқали ҳайвонларнинг ҳамма вакилларига,
умуртқасизлардан – юмшоқтанлилар, қисқичбақалар, сув ҳашаротлари ва
чувалчангларга ҳужум қилиб, паразитлик қилади. Сутэмизувчилар ва одам қонини
ҳам сўради. Зулуклар нафақат зарарли, балки уларнинг фойдали жиҳатлари ҳам
мавжуд. Улардан тиббиёт зулуги (Hirudo medicinalis) қадим замонлардан бери
инсонларнинг турли ҳасталикларини даволашда ишлатилган ва ҳозирда ҳам ушбу
юмушни бажаради. У гипертония, склероз, инсульт, зотилжам каби касалликларни
даволашда ишлатилади. Зулуклар тоза сув санитарларидир. Ҳозирги кунда Ер
юзида зулукларнинг таҳминин 680 га яқин турлари маълум (Sket, Trontelj, 2008),
уларнинг 480 тури дарёлар, кўллар, каналлар, чашмалар, булоқлар ва бошқа сув
биотопларида ҳаёт кечиради (Циплёнкина, 2016) [2, 12].
Адабиётлар маълумотини таҳлил қилишда, зулукларни ўрганиш 4 босқичда
амалга оширилди. Улар қуйидагилар: зулуклар фаунаси ва тарқалишини ўрганиш,
амалий аҳамиятини таҳлил қилиш, тур ичидаги систематик ва молекуляр-генетик
белгиларга асосланган ҳолда ўрганиш.
Дастлаб, XVIII асрнинг иккинчи ярмида фаолият кўрсатган табиатшунослар
К.Линней, О.Ф.Мюллер, Браун де Бленвил ва бошқаларнинг ишларида
зулукларнинг айрим турлар ва уларнинг тарқалиши ҳақидаги маълумотлар
берилган.
Кейичалик XIX асрнинг бошларида чоп қилинган И.A.Двигубский “Primitiae
Faunae Mosquensis” номли ишида К.Линнейнинг “Табиат тизими” га мувофиқ битта
Hirudo уруғига киритилган бешта энг оддий турлар келти-рилган: H.medicinalis,
H.sanguisuga, H.vulgaris, H.stagnalis, H.geometra [1].

XIX
асрнинг 50-80 йилларида табиатшуносларнинг диққатини тиббиёт
зулуклари ўзига жалб қилган. Кўплаб мақолалар ва катта ҳажмдаги монографиялар
тиббиёт зулукларига бағишланиб, уларда H.medicinalis турининг
тузилиши,
биологияси, турли формалари, ушбу чувалчангларни сунъий кўпайтириш ва
уларни ташиш
шароитлари батафсил
ёритилди.
Ушбу
йўналишдаги
А.Воскресенский томонидан ёзилган «Монографии врачебных пиявок» номли
китобидаги маълумотлар H.medicinalis нинг географик тарқалишига оид
тадқиқотларнинг олиб борилишига сабаб бўлди.
Ўрта Осиё ҳудудларида биринчи биологик тадқиқотларни 1868-1871 йилларда
Россия табиатшуноси ва сайёҳи А.П.Федченко ўтказган. У ўсимликлар дунёси ва
ҳайвонот оламини ўрганиш ва коллекцион материал тўплаш билан бирга тиббиёт
зулугининг тарқалиш ареалини ва сонини биринчи бўлиб таърифлаб берган.
XX асрдан бошлаб, Ўрта Осиёдаги республикалариниг турли ҳудудларидан
зулуклар фаунаси учун янги турлар қайд этила бошлади. В.Плотников (1905)
биринчилардан бўлиб, Туркистон зулугини (Limnatis turkestanica) – Самарканд, сохта
от зулугини (Haemopis sanguisuga) – Тошкент, Фарғона атрофи ҳудудларидаги сув
ҳавзаларидан топилганини тадқиқот натижаларида акс эттирган [11].
1912 йилда Г.Г.Щеголев “К фауне пиявок Туркестана” номли ишида илк бор
ушбу ҳудуд сув ҳавзаларида яшовчи қорабалиқ турида паразитлик қилувчи
Туркистон трахелобделласи (Trachelobdella turkestanica) зулугини аниқлаб, унинг
биоэкологик тавсифини ёритди ва гирудофауна учун янги тур сифатида киритди
[13].
1913 йилда рус биолог олими К.И.Скрябиннинг “Fischparasiten aus Turkestan”
номли мақоласида илк бор Сирдарё сув ҳавзасидаги балиқларда паразитлик
қилувчи Trachelobdella turkestanica ва Piscicola geometra турларини учратганлигини қайд
қилган. Кейинчалик, 1934 йилда В.А.Догель ва Б.Е.Быховскийлар Орол денгизи
балиқлари паразитларини ўрганиши натижасида, Орол трахелобделласи
(Trachelobdella aralensis) (=T.turkestanica) мўйловли балиқда паразитлик қилиб
яшашини аниқладилар. Кўп вақт ўтмасдан, 1940 йилда Г.В.Никольский Сирдарё
балиқларини ўграниш вақтида мўйловли балиқда паразитлик қилувчи Trachelobdella
turkestanica турини учратди [3, 4].
1934 йил Е.Н.Павловский “Паразитирование пиявок у человека и у
млекопитающих в Туркмении” номли мақоласида Limnatis turkestanica инсон ва
сутэмизувчиларда паразитлик қилиши ҳақида маълумотлар берган [10].
ХХ асрнинг 40-80 йилларида гирудофаунанинг систематик жиҳатдан тадқиқ
қилиш янада жадаллашди. Зоолог олимлар Е.И.Лукин ҳамда В.М.Эпштейн
томонидан олиб борилган илмий изланишлар натижасида, Палеарктика ҳудудида
яшовчи чучук ва шўр сув зулукларининг фаунаси, биологияси, экологияси,
географик тарқалиши ҳақидаги маълумотлар тўпланиб, китоб шаклида чоп этилди.
1976 йилда Е.И.Лукин “Пиявки пресных и солоноватых водоемов” номли
асарида Палеартика худудида учровчи 60 га яқин турларни батафсил шарҳлаб
берди. Улар орасида Ўзбекистон сув хавзаларида тарқалган 8 тур: Hemiclepsis
marginata, Glossiphonia complanata, Limnotrachelobdella turkestanica, Piscicola geometra, Hirudo

medicinalis, Limnatis nilotica, Haemopis sanguisuga ва Herpobdella octoculata зулукларининг
анатомик-морфологик тузилиши, ҳаёт цикли, экологик ҳусусиятлари, географик
тарқалиши ҳақидаги маълумотлар муҳим ҳисобланади [6].
В.М.Эпштейннинг илмий ишларида асосан чучук ва шўр сув балиқларида
паразитлик қилувчи зулукларни тадқиқ этди. У 1987 йилда “Определитель
паразитов пресноводных рыб фауны СССР” номли аниқлагичида балиқларда
паразитлик қилувчи 14 тур зулукларнинг биологияси, тарқалиш ҳудудлари,
турларнинг ҳўжайинлари ҳақида маълумотларни келтирди. Ушбу турлар ичида
Limnotrachelobdella turkestanica (=Trachelobdella turkestanica) Орол денгизи, Сирдарё,
Амударё, Зарафшон дарёларида учраши ва Самарқанд храмуляси, Туркистон
мўйловли балиғи, қорабалиқ, зоғора каби балиқларда паразитлик қилишини
аниқлади [14].
Паразитолог ва ихтиолог олим С.О.Османов Ўзбекистон сув ҳавзаларидаги
балиқлар паразитофаунасини ўрганган. Унинг 1971 йилда ёзган “Паразиты рыб
Узбекистана” номли китобида Rhynchobdellea бўлимига кирувчи зулуклардан 3 тури:
Hemiclepsis marginata, Trachelobdella turkestanica, Piscicola geometra каби турларни
тарқалиш жойи, ҳўжайин турлари ҳақида маълумотлар берди. H.marginata Орол
денгизи, Сирдарё, Зарафшон дарёси сув ҳавзаларида яшовчи Туркистон мўйловли
балиғи ва лаққа балиқ терисида паразитлик қилади. Piscicolidae оиласига кирувчи
T.turkestanica ва P.geometra каби турлар ҳам Орол денгизи, Сирдарё, Амударё сув
ҳавзаларида учраб, 10 га яқин балиқ турларининг териси, сузгичлари, оғиз
бўшлиғида паразитлик қилади [9].
Ўзбекистон
Фанлар
Академияси
академиги,
гидробиолог
олим
А.М.Мухамадиев (1967,1986) илмий ишларида Фарғона водийси сув ҳавзаларининг
характеристикаси, у ерда яшовчи зоопланктон ва бентослар биомассаси ҳақида
маълумот берган, аммо зулуклар гирудофаунаси ҳақида маълумотлар
келтирилмаган. 1976 йилда “Умуртқасиз ҳайвонлар зоологияси” номли ўқув
қўлланмасида тиббиёт зулуги (Hirudo medicinalis), нил зулуги (Limnatis nilotica), сохта
от зулуги (Haemopis sanguisuga), оддий балиқ зулуги (Piscicola geometra), туркистон
трахелобделаси (Limnotrachelobdella turkestanica) каби турлар Ўзбекистон сув
ҳавзаларида учраши ҳақида ёзган [7,8].
З.Иззатуллаев, Ж.Иззатуллаев, С.Азимовлар (2000) Зарафшон тоғ тизмаси
жанубининг Еттиуйлисой дараси булоқларида зулуклардан Hemiclepsis marginata,
Herpobdella octoculata ва Piscicola geometra ларнинг тарқалиши, экологияси, аҳамияти
хусусида маълумотлар келтиришган. Ушбу зулуклар орасида биринчи тур кўп
сонли эканлиги қайд этилган [5].
Юқорида таҳлил қилинган адабиётлардаги маълумотларга асосан Фарғона
водийсининг турли сув биотопларида учровчи зулукларнинг фаунистик таркиби
шакллантирилди [6]. Унга кўра, Hirudinea синфига тааллуқли 8 тур зулуклар – 8 уруғ,
4 оила, 2 туркум, 2 кенжа синфга мансублиги аниқланди. Уларнинг таксономик
таркиби қуйида келтирилади.
HIRUDINEA Lamarck, 1818 синфи
EUHIRUDINEA Lukin, 1956 кенжа синфи

RHYNCHOBDELLEA Blanchard, 1894 туркуми
GLOSSIPHONIDAE Vaillant, 1890 оиласи
Hemiclepsis Veydowsky, 1884 уруғи
1.Hemiclepsis marginata (Müller, 1774)
Glossiphonia Johnson, 1816 уруғи
Glossiphonia s. str. Lukin, 1976 кенжа уруғи
2.Glossiphonia complanata (Linnaeus, 1758)
ICHTHYOBDELLIDAE Leuckart, 1863 оиласи
Limnotrachelobdella Epstein, 1968 уруғи
3.Limnotrachelobdella turkestanica (Stschegolew, 1912)
Piscicola Blainville, 1818 уруғи
4.Piscicola geometra (Linnaeus, 1761)
ARHYNCHOBDELLEA Blanchard, 1894 туркуми
HIRUDINIDAE Whitman, 1886 оиласи
HIRUDININAE Blanchard, 1892 кенжа оиласи
Hirudo Linnaeus, 1758 уруғи
5.Hirudo medicinalis (Linnaeus, 1758)
Limnatis Moquin-Tardon, 1826 уруғи
6.Limnatis nilotica (Savigny, 1822)
Haemopis Savigny, 1822 уруғи
7.Haemopis sanguisuga (Linnaeus, 1758)
HERPOBDELLIDAE Blanchard, 1894 оиласи
Herpobdella Agassiz, 1846 уруғи
Herpobdella Lukin, 1976 кенжа уруғи
8.Herpobdella octoculata (Linnaeus, 1758)
Хулоса қилиб айтиш мумкинки, Ўрта Осиё ва Ўзбекистоннинг турли сув
биотипларида гидробиологик тадқиқотлар олиб борилган бўлсада, Фарғона
водийсида сув ҳавзаларида тарқалган зулукларнинг фаунаси, биоэкологик
хусусиятлари, тарқалиши ва хўжаликдаги аҳамияти тизмлаштирилган ҳолда
ўрганилмаган. Бу ўз навбатида, келгусида Фарғона водийси гирудофаунасини ҳар
томонлама ўрганиш кераклигидан далолат беради.
Фойдаланилган адабиётлар рўйхати
1. Dwigubsky J.A. Primitiae Faunae Mosquensis. М. 1802. –S. 1-136
2. Sket B., Trontelj P. Global diversity of leeches (Hirudinea) in freshwater //
Hydrobiologia. Vol. 595. 2008. P. 129-137.
3. Skrjabin К.I. Fischparasiten aus Turkestan. I. Hirudinea und Cestodaria. Arch. Naturg.,
Leipzig, 79, A ; 1913. –S. 1-10.
4. Догель В.А. и Быховский Б. Е. Фауна паразитов рыб Аральского моря. Паразитол.
сб. Зоол. инст. АН СССР, IV : 1934. – С. 241-346.
5. Иззатуллаев З., Иззатуллаев Ж., Азимов С. Еттиуйлисой дараси зулукларининг
экологияси, тарқалиши ва аҳамияти // Иқтидорли талабаларнинг изланишлари.
Самарқанд: СамДУ. 2000. -55-58 б.
96

НамДУ илмий ахборотномаси - Научный вестник НамГУ 2020 йил 4-сон

6. Лукин Е.И. Пиявки пресных и солоноватых водоемов. В серии: Фауна СССР.
Пиявки. Т.I. 1976. Изд-во «Наука», Ленингр. отд-ние. Л., 1-484 c.
7. Муҳамедиев А.М. Гидробиология водоемов Ферганской долины. –Ташкент: Фан,
1967. – С. 275.
8. Муҳамедиев А.М. Ракообразные Ферганской долины. – Ташкент: Фан, 1986. – С.
160.
9. Османов С.О. Паразиты рыб Узбекистана Т.: 1971. – С. 229-232
10. Павловский Е.Н. Паразитирование пиявок у человека и у млекопитающих в
Туркмении. Тр. Каракалинской и Кзыл-Атрекской экспед. 1931 г., Л. : 1934. – С. 149154.
11. Плотников В. Glossosiphonidae, Hirudinidae и Herpobdellidae Зоологиче-ского музея
Академии Наук. Ежегодн. Зоол. муз. Акад. наук., X 1905. – С.133-158.
12. Циплёнкина И.Г. Тип Кольчатые черви-Annelida. Подкласс Пиявки-Hirudinea //
Определитель зоопланктона и зообентоса пресных вод Европейской России. Т. 2.
Зообентос - М.-СПб.: 2016. – С. 98-121.
13. Щеголев Г.Г. К фауне пиявок Туркестана. Тр. Гидробиол. ст. на Глубоком
озере,.М., IV : 1912. – С. 163-192.
14. Эпштейн В.М. Кольчатые черви. Пиявки // Определитель паразитов
пресноводных рыб СССР, - М., 1987. Т,3, - С.340-372.
ҚОРАТЕПА ТОҒ МАССИВИНИНГ ЎРТА ЗОНАСИ БИОЦЕНОЗЛАРИ
НЕМАТОДАФАУНАСИ ВА ЭКОЛОГИК ХУСУСИЯТЛАРИ
Нарзуллаев Сардор Бахриддинович1, Мавлонов Очил Мавлонович2, Хакимов
Нажмиддин Хакимович1
1 Самарқанд давлат университети, зоология кафедраси, Ўзбекистон, 140104,
Самарқанд, ул. Университет ҳиёбони, 15.
2 Низомий номидаги Тошкент давлат педагогика университети, Ўзбекистон, 100070,
Ташкент, Бунёдкор кўчаси, 27
e-mail: narzullayev.sardor@mail.ru
Аннотация. Мазкур мақолада Зарафшон тоғ тизмасининг Қоратепа тоғ массиви
ўрта зонаси табиий биоценозларида нематодалар фаунасини ўрганиш учун мазкур ҳудудда
кенг тарқалган 7 тур кўп йиллик ёввойи ўсимликларнинг вегетатив аъзолари ва
ризосфераси тупроғи топилган нематодалар систематик жиҳатдан таҳлил қилинган.
Таҳлиллар натижасида зона нематодафаунаси 93 турдан иборат эканлиги маълум бўлиб,
улар Nematoda лар (Nematodes) типининг иккита синфи (Enoplea, Chromadorea), 3 та
кенжа синф (Enoplia, Dorylaimia, Chromadoria) ва 6 туркумига мансуб бўлди. Топилган
нематодалар озиқланиш усулига биноан параризобионтлар, эусапробионтлар,
девисапробионтлар, микогельминтлар, эктопаразитлар, эндопаразитлар каби трофик
гуруҳларга ажратилди. Экологик гуруҳлар орасида параризобионтлар ва эктопаразитлар 27
тадан турлари билан доминантлик қилиши маълум бўлди.
Калит сўзлар: биоценоз, трофик хусусиятлари, паразит фитонематодалар, тоғ,
ёввойи ўсимликлар.

